
કેનેડાના વર્ક વિઝા-PRના નામે છેતરપિંડી: ગાંધીનગર અને
દિલ્હીના શખસોએ વિઝાના બોગસ સ્ટેમ્પ મારીને લાખો રૂપિયા
ખંખેર્યા, CIDએ બોગસ સ્ટેમ્પ મારેલા 6 પાસપોર્ટ કબજે કર્યા

58 લાખ રૂપિયામાં એક વ્યક્તિના વિઝા કરવાનું નક્કી થયું હતું
અમદાવાદના નરોડા કઠવાડા રોડ પર આવેલી શ્રીનાથ હાઇટ્સમાં રહી ઇલેક્ટ્રિકનો ધંધો કરતાં 33 વર્ષીય
વિરલ બળદેવભાઇ પટેલના પરિવારમાં માતા પિતા, પત્ની શિવાની અને એક દીકરી છે. ગત ફેબ્રુઆરી 2023માં
શ્રીનાથ સોસાયટીમા એક ફંક્શન હતું. એ વખતે સોસાયટીમાં મિત્રો સાથે કેનેડા જવાની વિરલે ચર્ચા કરી
હતી. એ વખતે મયૂરભાઇ પટેલે જણાવ્યું હતું કે તેમના મિત્ર મહિનભાઇના પિતરાઇ ભાઇનાં મિત્ર પાર્થ
દીપકકુમાર જાની નામના એજન્ટને ઓળખે છે. એ એજન્ટ કેનેડાના વર્ક પરમિટ વિઝા, એપોઇન્ટમેન્ટ લેટર અને
પર્મન્ટ રેસિડન્સ પણ કરી આપે છે, આથી વિરલે વર્ક પરમિટ વિઝા માટે ગાંધીનગરનાં કુડાસણ ઊગતી
કોર્પોરેટ પાર્કના બીજા માળે આવેલી પાર્થ દીપકકુમાર જાનીની પેલિકન ઇમિગ્રેશન કન્સલ્ટન્સીની
ઓફિસે મુલાકાત કરી હતી, જ્યાં કેનેડા વિઝાની વાતચીત કરી વિરલ અને તેના બનેવી દર્શનભાઇ જયંતીભાઇ
પટેલ (રહે. સરઢવ) સહિત કુલ છ વ્યક્તિઓના કેનેડાના વર્ક પરમિટ વિઝા આપવાનું તથા પીઆર કરાવી આપવાની
લલચામણી ઓફર કરી એક ફેમિલીના 58 લાખ લેખે રૂ. 1 કરોડ 16 લાખ તેમજ ટિકિટના પૈસા અલગ ચૂકવવાની વાત
કરી હતી

